
2026اپريل20اوننگ گوجری  نيوز  بوليٹن  
************************ 

 يوه  آکاشوانی  جموں  ہے   نصرت چوہدری تے  ظفر اقبال  تيں خبر سُنو۔ 
********************* 

HEADLINES 
۔ادهمپور  ضلع  مانہہ  اج  ايک  مسافر  بس  غا  المناک  حادثہ  پيش  آن  توں کم  از  کم   ١

ديگر  زخمی  ہو  گيا   ہيں۔   29افراد  ہلاک  تے 21  
کلو  ميٹر   7عشاريہ 2۔وزير  اعلی  عمر  عبدالله نے  اج  جموں   پونچه  شاہراه  ور  جاری ٢
لما  سنگل  ٹنل  غا  کم  غو  جائيزو  ليو۔    

۔وزير  اعلی  عمر  عبدالله نے   اج  نوشہره  سب ضلع  اسپتال  نانہہ  بہتر  تے  فلائی   ٣
اوور  پلُ  تيں   تهاتهی  غا  رستہ،  ہنجانہ  پپل  توڑی  نوی  دو  پالی  آلی  سڑک  گو  افتتاح  

کيو۔   
۔جنگلات  غا  وزير  جاويد  رانا   نے  اج  افسراں  نانہہ  ہدايت  دتی  کہ  جموں  کشمير   ۴

مانہہ  جنگلات  مانہہ  رہن  آلا  لوکاں  غا   حقوق  غا  قانون  ور  عمل  در  آمد  غا  نظام   
 نانہہ  تيز  تے  منظم  بنايو  جے۔ 

۔ريلوے  ڈويزن نے  امبالا  توں   اننت  ناگ  واسطے  ورمی  کمپوسٹ  کهاد  غی  پہلی   ۵
ہ  ايک  اہم سنگ  ميل  عبور  کيو   کهيپ  غی  آمد  غے  سنگ  مال  برداری  ٹريفک  مانہ

ٹن  دسيو  گيو  ہے۔  60ہے۔ جس  گو  وزن  تقريباً    
******************** 

ACCIDENT 
ادهمپور  ضلع  مانہہ  اج  ايک  مسافر  بس  غا  المناک  حادثہ  پيش  آن  توں کم  از  کم   

ديگر  زخمی  ہو  گيا  آکاشوانی  جموں  گا  نامہ  نگار  نے  اطلاع   29افراد  ہلاک  تے 21
بجے  غے  قريب رام  نگر  علاقہ  غا  کگروٹ  گراں غے   10دتی  ہے  کہ  يہ  بس  سويرے

نيڑے  پہاڑی  علاقہ  مانہہ  ايک  خطر  ناک  موڑ  موڑتا  واں حادثہ  غو  شکار  ہوگئی ۔   
قابل  ذکر  ہے  جے  حادثہ  گو  پتو  لگتا  ہی  متعدد  افراد  نانہہ  اسپتال  منتقل  کيو  گيو   

شديد  زخمياں  نانہہ  جديد  علاج   2تے  انُ  غی حالت  تشويشناک  دسی  جارئی  ہے  جد  کہ 
عالجہ  واسطے  ہوائی  جہاز  غے  ذڑيعے  جی۔ايم۔سی  جموں منتقل  کيو  گيو۔قابل  ذکر  و  م 
ہے  جے  يہ  حادثہ  گو  شکار  ہون  آلی  بس  ضلع  ادهمپور  در  جارئی  تهی۔  صدر    

جمہوريہ  دروپدی  مرمو  ملک  غا  وزير  اعظم  نريندر  مودی  جموں  کشمير  گا  ليفٹينٹ  
گورنر  منوج  سنہا،  وزير  اعلی  عمر  عبدالله تے نائيب  وزير  اعلی  سريندر  کمار   

چودهری  تے  ديگر  وزراء  نے  اس  بس  حادثہ  مانہہ  فوت  ہون آلا  ور  ڈونگا  دُکه  گو  
اظہار  کيو  ہے۔اس  سلسلہ  مانہہ  بولتا  واں  وزير  اعلی  عمر  عبدالله نے  اس  طرح    

 کہيو۔۔۔۔۔۔۔۔۔ 
************************ 

ACCIDENT  FIN ASST 
ادهمپور  غا  افسوس  ناک  سڑک  حادثہ  مانہہ  گئی  جاناں  غو  نقصان  کوئی  وی   

معاوضو  پورو  نی  کر  سکتو،  ليکن  فوری  راحت  غا  طور  ور  وزير  اعلی  نے  سی۔ايم  
لکه    2امدادی  فنڈ  تيں  امداد  غو  اعلان  کيو  ہے ،  ہر  مرن  آلا  گا  لواحقين  نانہہ  



ہزار  روپيہ    25لکه  روپيہ ، تے  معمولی  زخمياں  نانہہ  1روپيہ  تے  شديد  زخمی  نانہہ 
دتا  جيں  گا ۔وزير  اعظم  نے  وی  اس  حادثہ  مانہہ  جاں  بحق  افراد  گا  خانداناں    

ہزار  روپيہ  غو  مالی  امداد  دين   بارے    50لکه  روپيہ  تے  زخمياں  واسطے 2واسطے 
۔ اعلان  کيو  ہے   

******************** 
CM  SUNGAL  TUNNEL 

کلو  ميٹر   79عشاريہ   2وزير  اعلی  عمر  عبدالله نے  اج  جموں   پونچه  شاہراه  ور  جاری
لما  سنگل  ٹنل  غا  کم  غو  جائيزو  ليو،  جس  غا  اس  سال  گا  آخر  توڑی  مکمل  ہون    

غی  امُيد  ہے۔  وزير  اعلی  غا  دفتر  غی  طرفوں  جاری  کرده  ايک  بيان  مانہہ  کہيو  کہ  
نوشہره  جاتا  واں  وزير  اعلی  نے  اس  ٹنل  غا  جاری  کم  غو  معائنو  کيو  تے  موقع    

ور  پيش  رفت  غو  جائيزو  ليو۔اس  دوران  افسراں  نے  انُہاں  نانہہ  تعميراتی  کم  غی   
موجوده  حالت ،  کهُدائی،  ڈهانچہ  غی  تياری  تے  سڑک  غی ،  ترقی  تيں ، متعلق   

يلات  دسيں۔  سنگل  ٹنل ،  اکهنور  تے  پونچه  نانہہ  جوڑن  آلی  ايک  اہم  شاہراه  غو  تفص
حصو  ہے،  تے  اس  شاہراه  ور  بنن  آلی  چار  سرنگاں  مانہہ  شامل  ہے۔    

********************* 
CM  NOWSHERA  HOSPITAL 

بستراں  ور  مشتمل    100وزير  اعلی  عمر  عبدالله نے  سب  ضلع  اسپتال  نوشہرا  نانہہ  
اسپتال  نانہہ  مزيد  بدهان  تے  بہتر  بنان  ور  افتتاح  کيو۔  قابل  ذکر  ہے  جے  اس  نوی   

ہزار  روپيہ  غی  لاگت  آئی  ہے۔  اس    40لکه  تے 18سو    18عمارتی  مرمت  کرن مانہہ
غے  بعد  انُہاں  نے  فلائی  اور    پلُ  توں  ہنجانا  پلُ  براستہ  ٹهاٹهری  توڑی  نوی  دو   
پالی  آلی  سڑک  غو  وی  افتتاح  کيو ۔اس  موقع  ور  نائيب  وزير  اعلی  سريندر  کمار   

چودهری ،  وزير  صحت  سکينہ  اتو  تے  وزير  اعلی  غا  مشير  ناصر  اسلم  وانی  وی   
تها ۔  اجتماع  سنگ  خطاب  کرتا  واں ،  وزير  اعلی  نے  کہيو کہ  حکومت  جموں   موجود 

کشمير   مانہہ  صحت  غی  ديکه  بهال  گا  بُنيادی  ڈهانچہ  نانہہ  مضبوط بنان  تے  ہر   
خطہ  گا  لوکاں  توڑی  معياری  طبی  خدمات  نانہہ  يقينی  بنان  واسطے  پرُ   عزم  ہے۔اس  

 موقع  ور  بولتا  واں انُہاں  نے  کجُ  اس  طرح  کہيو۔۔۔۔۔۔۔۔۔ 
************************* 

TECH  SAKSHAM 
ک  سکشم  غا  عنوان  تيں ايک  روزه   اج  جموں  غا  کينال  روڑ  کنونشن  مرکز  مانہہ  ٹي

ورکشاپ  غو  انعقاد  کيو  گيو۔ جس  گو  مقصد  انفارميشن  ٹيکنالوجی  غا  نوا  شعباں   
مانہہ  سرکاری  افسراں  غی  صلاحيتاں  نانہہ  بہتر  بنانو  تهو۔  اس  پروگرام  غو  افتتاح  

چيف  سيکرٹری  اٹل  ڈلو  نے  کيو۔  اس  موقع  ور  رياستی  چناؤ  کمشنر  شانت  منو  غے  
نال  کئی  اعلی   افسر   وی  موجود  تها۔  بعد  مانہہ  ذرائع  ابلاغ  سنگ  گل  کرتا  واں    

 چيف  سيکرٹری  اٹل  ڈلو  نے  اس  طرح  کہيو۔۔۔۔۔۔۔۔۔
******************** 

RANA  FRA 
جنگلات  غا  وزير  جاويد  رانا   نے  اج  افسراں  نانہہ  ہدايت  دتی  کہ  جموں کشمير     

مرکزی  زير  انتظام  علاقہ  مانہہ  قبائلی  برداری  تے  ديگر  روايتی  جنگلات  مانہہ  رہن   
گے  تحت  عمل  در  آمد  غا  نظام  نانہہ  تيز  تے     2006آلا  لوکاں  غا   حقوق  غا  قانون

منظم  بنايو  جے۔  ياه  ہدايات  جموں  غا  سيول  سيکرٹريٹ  مانہہ،   ايک  اعلی  سطحی   



اجلاس  غے  دوران  دتی  گئيں،  جس  مانہہ  اس  قانون  غا  نفاز  غی  پيش  رفت  غو   
جائيزو  ليو  گيو۔  وزير  نے،   زياده  موثر  تے  شفاف  نظام  غی  ضرورت  ور  زور  ديتا   

،   افسراں  نانہہ  ہدايت  دتی  کہ  جنگلاتی  حقوق  غی  منظوری  گا  عمل  نانہہ  تيز   واں
 کريں۔  تے  ضلع  سطح  ور     فارسٹ  رائٹ  ايکٹ  غا  قانون  نانہہ  جلد   فعال  کريں۔ 

********************* 
VERMI COMPOST  SHIPMENT 

شمالی  ريلوے  غا جموں  ريلوے  ڈويزن نے  امبالا  توں   اننت  ناگ  واسطے  ورمی   
کمپوسٹ  کهاد  غی  پہلی  کهيپ  غی  آمد  غے  سنگ  مال  برداری  ٹريفک  مانہہ  ايک  اہم  

سنگ  ميل  عبور  کيو  ہے۔  آکاشوانی  جموں غا  نمائنده    نے  اطلاع  دتی  ہے  کہ  اس   
کهيپ  نانہہ  ڈويزن  غا  تجارتی  ترقی  يونٹ  غی  طرف  توں سہولت  فراہم  کی  گئی ۔  نيکا 

طرز  ور  تاجراں غی  مدد  کرن  واسطے  ريلوے  غا  دباؤ  نانہہ  اجُاگر  کرتا  واں  کهيپ    
غی  ترسيل  کی  گئی  تے  سئينر  ڈويزنل  کمرشل  منيجر  اوچت  سنگل  نے  دسيو  ہے  کہ  

ٹن  دسيو  گيو  ہے۔جس    60سو  بيگ  تها۔  جس  گو  وزن  تقريباً   12مانہہ اس  کهيپ  
نانہہ  امبالہ  توں سکری  فارم نے  روانہ  کيو  تے  کاميابی  غے  سنگ  کشمير  پُجايو   

 ہے۔
********************* 

NASHA  MUKT  SAMBA 
روزه  منشيات  توں  پاک    100ليفٹينٹ  گورنر  منوج  سنہا  غی  طرفوں شروع  کی  گئی

بهارت  مہم  غا  ايک  حصہ  گا  طور  ور  اج  ضلع  سامبہ  غی  انتظاميہ  غی  طرفوں   
وجے  پور  مانہہ  ايک  برا  بيداری  کيمپ  غو  انعقاد  کيو  گيو۔  جس  مانہہ  وجے  پور   
تے اس  گا  آس  پاس  غا  علاقاں گا  معززين  شراکت  دار  تے  سماجی  لوکاں  نے  مہم  

مانہہ  حصو  ليو۔  قابل  ذکر  ہے  جے  اس  موقعہ  ور  ڈی  سی  سامبہ  آيوشی  سودن  تے  
ايس  ايس  پی  سامبہ  انوج  کمار  وی  موجود  تها  شرکاء  نے  اپنی  اپنی  رائے  دتی    

وصوف  نے  نوٹ  کيو  تے  لوکاں  نانہہ  يقين  دہائی  کرائی  جے   جن  نانہہ  ڈی  سی  م
وے  نشا  نانہہ  سماج  مانہہ  پهيلن  توں  روکن  واسطے  ہر  ممکن    کوشش  کريں  غا۔   

آکاشوانی  غا  خبراں  آلا  شعوبہ  سنگ  گل  بات  کرتا  واں  ڈی  سی  سامبہ  تے  ايس   
 ايس  پی  سامبہ  نے  اس  طرح  کہيو۔۔۔۔۔ 

********************** 
NOMADS 

ضلع  غا  بُلند  پہاڑی  علاقاں  مانہہ  حال  ہی  مانہہ  خانہ  بدوشاں  غی  آمد  غی  وجہ  تيں  
آباد  کاری ، شروع  ہوگئی  ہے۔  کٹهوعہ  غا  ميدانی  علاقاں  تيں   دچهن،  کشتواڑ ، پاڈر ،   
بکروال    200مچيل،  بهدرواه  تے  زانسکر  در ،  اپنا  موسمی  سفر  واسطے  تقريباً  

خاندان  اپنا  مويشياں  غے  نال  روانہ  ہو  چُکا  ہيں۔  تانجے  گرمياں  غا  موسم  مانہہ  اتُ 
ہزار  فٹ  غی  بُلند  برف  تيں  ڈهکی  چوٹياں  نانہہ   10گزار و  کر سکيں۔  تقريباً  ساڈهہ   
لاقہ  مانہہ   عبور  کرتا  واں ، يے  لوک  ضلع  کٹهوعہ  تيں   ضلع  ڈوڈه  گا  بهدرواه  ع  

داخل  ہونا  شروع  ہو  گيا  ہيں ۔ان  غو  يوه  سفر ،  ہر  سال  اپريل  گا  مہينہ  مانہہ ،  
کٹهوعہ  تے  پنجاب،   تيں  شروع  وے ، تے  ايک  مہينہ  سفر  تيں  بعد  چناب  وادی   
مانہہ  پجُ  غے  ختم  وے۔ ۔اس  بارے  گل  کرتا  واں  ايک  خانہ  بدوش  نے  اس طرح   

   کہيو۔۔۔۔۔۔۔۔۔۔
******************* 



CRPF RAISING  DAY 
ووں  يوم  تاسيس  منايو ،     14ہيرانگر  مانہہ  سی۔آر۔پی  ا۔يف  گروپ   مرکز  نے  اپنو   
قوم  غی  خدمت  مانہہ  جاناں  گو  نزرانو  پيش  کرن  آلا شہداء  نانہہ  زبردست   خراج   

عقيدت  پيش  کيو  گيو۔  واضع  ره  جے  اس  موقع  ور  اس  طرح  غی  تقريبات  واسطے   
يوم  تاسيس  سی۔آر۔پی۔ايف  غا  طريقہ  کار  تے  روايات  غے  مطابق  منايو  گيو۔   

ڈی۔آئی۔جی ،  جی۔سی ، سی۔آر۔پی۔ايف،  منيش  کمار ،  سنچار  نے  کيو  جے  مارا  شہيد   
سب  توں  زياده  اہميت  غا  حامل  ہيں۔تے  سارا  توں  زياده  قابل  احترام  ہيں۔  ان غی   

غی  وجہ  توں ہی  ہم  آج  ات  ہاں  تے  ترقی  غی  منزل  ور  پوجيا  ہيں  قربانياں  تے  لگن  
 ۔ اس  سلسلہ  مانہہ  بولتا  واں  انُہاں نے  کُجه  اس  طرح  کہيو۔ 

****************** 


